
JOHANN VAN DER SCHIJFF SE JONGSTE UITSTALLING

Karla van der Merwe

Johann van der Schijff se jong-
ste uitstalling, Destiny 02, in die
GUS-galery in Stellenbosch nooi
kunsliefhebbers om die aarde
opnuut waar te neem en 'n oom-
blik te ervaar soortgelyk aan toe
die Earthrise2-foto van die aar-
de geneem is of ruimtevaarders
die eerste keer op die opperviak
van die maan getrap het.

MNadat sy werk geruime tyd
hoofsaaklik gefokus het op die
nadraai van geweld en die gevol-
ge van apartheid, het die kun-
stenaar gevoel dit is tyd om “ 'n
bietjie van rigting te verander™.

'n Onderwerp wat hom begin
opval het waar hy by die
Michaelis-kunsskool in Kaap-
stad werk, is die sogenaamde
Antroposeen — 'n geologiese tyd-
perk gekenmerk deur die impak
van die mens op die omgewing.

“Ek het gedink dat ek iets
daarcor wil s&, maar dis natuur-
lik "'n moeilike ding om iets oor
te s&, want waar begin 'n ou
nou? vertel hy. “Ek het by een
van my vriende 'n mediumfor-
maat-panorama-kamera - 'n
film-kamera — geleen en begin
foto's neem. En die foto’s wat ek
gekry het, was baie indrukwek-
kend vir my. Ek het dadelik ge-
dink: Wow, hier’s iets!™

Dit is hieruit dat Van der
Schijff se jongste uitstalling,
Destiny 02, spruit.

’n Toekomsreis In
’n simboliese ruimtetuig

Die Matobo-heuwels, 'n Werelderfenisgebied in Zimbabwe.

Die foto's is almal landskappe
wat hy tydens "n sabbatsverlof
van ses maande op ‘n reis deur
Suidoos-Afrika geneem het. Dit
het begin met "n reis deur Zim-

babwe in Januarie 2023 - sy eer-

ste besoek aan die land in 32
jaar - waarna hy en sy vrou ‘n

vier maande lange reis onder-
neem het deur Zambig, Malawi
en via Mosambiek terug na
Suid-Afrika.

Hy het besluit hy het 'n stoor-

plek nodig vir sy landskapfoto’s.

Dit was aanvanklik bedoel om
onder sy bed in te pas, maar toe

hyv begin dink oor die toekoms
eén hoe hierdie boks eendag aan
gy kinders en kleinkinders oor-
gedra sal word wat dalk nie
daarin belang gaan stel nie, het
dit 'n konseptuele wending ge-
neem. Vandaar die idee om die
foto's in "n simboliese ruimte-

tuig te plaas en dit “die toekoms
in te stuur”, soortgelyk aan die
Voyager 1 en 2-ruimtetuie wat
in 1977 gelanseer is met goue
plate waardeur ruimtewesens
meer gor die mensdom sou kon
leer.

Vir hom was dit 'n poétiese
gebaar van hoop. Die boks het 'n
metafoor vir die bewaring van
geheue en die oorhandiging van
kennis aan toekomstige geslagte
geword. Dit maak ook die uit-
stalling oop vir breér gesprekke
por tyd, ruimte en die mens se
plek in die heelal

“Daar is natuurlik altyd 'n ge-
skiedenis in enige van daardie
foto's. Byvoorbeeld, daar is een
wat ek geneem het van die Ma-
tobo’s in Zimbabwe waar ek die
kamera opgestel het op die drie-

poot en letterlik agter my was
{Cecil John) Rhodes se graf. So
die foto is absoluut deurdrenk
van geskiedenis en 'n problema-
tiese geskiedenis daarby.”

Benewens sosiale kontekste,
meen hy daar is omgewings-
kwessies waarmee byna al die
plekke wat hy afgeneem het te
kampe het, soos ontbossing en
bespedeling.

“Die doelwit van Destiny (2 is
om 'n reis deur ruimte en tyd te
onderneem en om ‘n geskenk
aan toekomstige geslagte op aar-
de, asook aan moontlike wesens
van ander sterrestelsels, te le-
wer. Die doel is om 'n blik te
bied van die landskappe wat ek
in my leeftyd geken het, terwyl
dit ook 'n boodskap stuur dat
hierdie plekke bedreig word en
vir ewig kan verdwyn,” sé hy in
die uitstalling se katalogus.

Tog hoop hy steeds dat mense
die plekke in sy foto's sal her-
ken, waar hulle moontlik ook al
was, sodat dit persoonlike kon-
neksies met hulle skep en "n
glimlag op hul gesig bring.

En as dit dalk ook deur ruim.-
tewesens gesien sou word. hoop
hy dat hulle geinteresseerd sal
wees in die planeet en wat hier
aangaan, en hopelik "n estetiese
sensitiwiteit het om te kan sien
dat dit baie mooi is.

W Destiny 02 is nog tot 29 No-
vember by die GUS-galery in Stel-
lenbosch te sien.



